
ᒪᓕᑦᑎᒧᑦ ᐱᓇᓱᐊᑦᑎᐊᕆᐊᖃᕐᓂᕐᒧᑦ 
ᐊᐅᓚᑕᐅᔾᔪᑎᑦ

ᒪᓕᒋᐊᓖᑦ ᒪᓕᑦᑎᐅᓂᐊᕐᓗᑎᑦ ᐱᒻᒪᕆᐅᕗᖅ ᖃᐅᔨᓴᖅᑕᐅᔭᖅᑐᖅᑑᑉ ᖃᓄᐃᙱᑦᑕᐃᓕᒪᓃᖓᓄᑦ. ᐊᑖᓃᑦᑐᐃᑦ 
ᒪᓕᑦᑕᐅᔭᕆᐊᓖᑦ ᐋᖅᑭᑦᑕᐅᓯᒪᕗᑦ ᐋᓐᓂᐊᕕᓕᐊᖅᑐᖅ ᐃᑲᔪᖅᑕᐅᑦᑎᐊᕋᓗᐊᕐᒪᖔᖅ ᐊᐅᓚᕐᓂᖏᓐᓂᑦ ᐊᒻᒪ 
ᐋᓐᓂᐊᕕᓕᐊᖅᓯᒪᓂᖏᓐᓂᑦ.

ᐃᖅᑲᐅᒪᒋᑦ, ᖃᖓᑦᑕᐅᑏᑦ ᐊᑭᓕᖅᑕᐅᓯᒪᒻᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪ ᓲᕐᓗ ᐱᔪᓐᓇᐅᑎᑦ ᒪᓕᑦᑕᐅᒻᒪᑦ 
ᐊᑐᖁᔭᐅᔪᓂᒃ ᒪᓕᒐᕐᓂᒃ ᒪᓕᒋᐊᖃᕐᓂᐊᖅᑐᑎᑦ: 

 ᒪᓖᓐᓇᕆᐊᓖᑦ ᑕᑯᔭᐅᕕᔅᓴᓕᒫᖏᓐᓄᑦ ᒪᓕᑦᑕᐃᑦ ᐋᓐᓂᐊᕕᓕᐊᖅᑐᖅ ᐊᒻᒪ ᖄᖏᐅᑎᑎᑦᑕᐃᓕᒪᐃᓐᓇᕐᓗᒍ. 

 ᐊᑐᐃᓐᓇᐅᖏᓐᓇᕆᐊᖃᖅᑐᑎᑦ ᐃᑲᔪᕐᓂᐊᕐᓗᑎᑦ ᐊᒻᒪ ᐃᑲᔪᖅᓱᕐᓂᐊᕐᓗᒍ ᒪᓕᑦᑕᐃᑦ ᖃᖓᓕᒫᑦ 
ᐊᐅᓚᖃᑎᒋᓯᒪᓂᓐᓂ. 

 ᖃᐅᔨᒪᑦᑎᐊᕆᐊᕐᓗᒍ ᒪᓕᔅᓯᒪᔭᐃᑦ ᒪᓕᑦᑎᐊᓕᕋᓗᐊᕐᒪᖔᖅ ᒪᓕᖁᔭᐅᔪᓂᑦ ᖃᐅᔨᓴᖅᑕᐅᔾᔪᑎᖏᓐᓂᒃ ᓘᑦᑕᕐᒧᑦ 
ᐋᓂᐊᓲᖅᑎᒧᓪᓘᓐᓃᑦ. ᓂᕆᑦᑕᐃᓕᖁᔭᐅᑉᐸᑦᑦ 8-ᒥ ᐅᓐᓄᒃᑯᑦ, ᓂᕆᑦᑕᐃᓕᓗᓂ 8-ᒥ ᐱᒋᐊᕐᓗᒍ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᖓ ᓇᖑᓗᒃᑲᔭᖅᑐᖅ. 

 ᖃᐅᔨᒪᑦᑎᐊᖃᑎᒋᓗᒍᓗ ᒪᓕᑦᑕᐃᑦ ᐊᐅᓚᕕᔅᓴᓯᓐᓂᒃ ᖃᖓᑕᓲᒃᑯᑦ. ᐱᓯᒪᒐᓗᐊᕐᒪᖔᔅᓯᓗ ᐊᔾᔨᙳᐊᓕᓐᓂᒃ 
ᖃᐅᔨᒪᔾᔪᑎᓂᒃ ᓈᒻᒪᑐᓂᒃ ᖃᖓᑕᓲᒃᑯᕕᒻᒥ ᑕᑯᔭᐅᔭᕆᐊᓕᓐᓂᒃ, ᓲᕐᓗ ᐊᐅᓚᑐᓄᑦ ᐃᓯᕈᑎᓂᒃ ᐅᕝᕙᓗ 
ᐊᖁᑦᑐᖅᓯᐅᑎᒥᑦ. 

 ᐃᑲᔪᖃᑦᑕᕐᓗᒍ ᒪᓕᔅᓯᒪᔭᐃᑦ ᐊᐅᓪᓚᖃᑎᒋᓕᕈᕕᐅᒃ ᐊᒻᒪ ᐃᑦᑎᕐᕕᖏᓐᓂᒃ ᐊᔾᔭᖅᓯᔪᓐᓇᖏᑉᐸᑕ ᐊᔾᔭᕐᓗᒋᑦ. 

 ᒪᓕᑦᑕᐃᑦ ᖃᓪᓗᓇᐅᔭᕈᓐᓇᖏᑉᐸᑦ, ᑐᓵᔨᐅᒋᐊᖃᕋᔭᖅᑐᑎᑦ ᐊᐅᓪᓚᖃᑎᒋᓕᕈᕕᐅᒃ, ᑕᑯᔭᐅᕕᔅᓴᖓᓂᒃ 
ᑕᑯᔭᐅᓕᖅᑲᑦ ᐊᒻᒪᓗ ᖃᐃᑕᒫᑦ ᐱᓕᕆᕙᑦᑕᖏᑎᒍᑦ. 

 ᑕᑯᔭᐅᕝᕕᔅᓴᖏᓐᓂᒃ ᑕᑯᔭᐅᓕᖅᑲᑦ ᖃᓪᓗᓇᐅᔭᕈᓐᓇᖏᒃᑯᔅᓯ, ᐃᕝᕕᑦ ᒪᓕᑦᑎᐅᔪᑎᑦ ᑐᔅᓯᕋᕆᐊᖃᖅᑐᑎᑦ 
ᐋᓐᓂᐊᕕᒻᒥ ᑐᓵᔨᒥᒃ ᐋᓐᓂᐊᕕᒻᒥ ᑐᑭᓯᔭᐅᔭᕆᐊᓖᑦ ᑐᑭᓕᐅᖅᑕᐅᑦᑎᐊᕋᓗᐊᕐᒪᖔᑕ ᓈᒻᒪᑦᑐᓂᒃ. 

 ᐊᐅᓪᓚᓚᐅᙱᓂᔅᓯᓐᓂᒃ ᓄᓇᔅᓯᓐᓂᒃ ᖃᐅᔨᒪᔭᕆᐊᖃᖅᑐᑎᑦ ᖃᓄᐃᓐᓂᕆᔭᖓᓂᑦ ᒪᓕᓐᓂᐊᖅᑕᕕᑦ. 
ᑎᑎᖅᐸᓪᓕᐊᓯᒪᔪᓂᑦ ᐄᔭᒐᖅᑕᖏᓐᓂᒃ ᐊᒻᒪ ᑭᓱᒧᑦ ᖃᐅᔨᓴᖅᑕᐅᔭᖅᑐᕐᒪᖔᖅ ᐱᓯᒪᑦᑎᔭᕆᐊᖃᖅᑐᑎᑦ. 
ᑐᓂᔪᓐᓇᕆᐊᖃᖅᑕᑎᑦ ᑖᒃᑯᐊ ᑐᑭᓯᒋᐊᕋᔅᓴᑦ ᑎᑎᖅᐸᓪᓕᐊᓯᒪᔪᐃᑦ ᖃᓪᓗᓈᑎᑐᑦ ᑐᐊᕕᕐᓇᖅᑐᖃᓕᕐᓂᖅᑲᑦ. 

ᒪᓕᑦᑎᒧᑦ ᐱᓇᓱᐊᑦᑎᐊᕆᐊᖃᕐᓂᕐᒧᑦ 
ᐊᐅᓚᑕᐅᔾᔪᑎᑦ

ᐆᑦᑑᑎᒋᓗᒍ, ᒪᓕᔅᓯᒪᔭᐃᑦ ᖃᐅᔨᒪᙱᓂᖅᑲᑦ ᖃᖓᑕᓲᒥ, ᐅᖃᐅᑎᔪᓐᓇᕆᐊᓖᑦ ᖃᖓᑕᓲᒥ ᐃᖅᑲᓇᐃᔭᖅᑎ 
ᐊᒻᒪ ᑐᐊᕕᕐᓇᖅᑐᓄᑦ ᐃᖅᑲᓇᐃᔭᖅᑐᐃᑦ ᑭᓱ ᐊᑲᐅᙱᓕᐅᓕᕐᒪᖔᖅ ᐃᕝᕕᑦ ᒪᓕᑦᑕᖓᓄᑦ ᐊᒻᒪ ᖃᓄᐃᑦᑐᓂᑦ 
ᐄᔭᒐᕐᒪᖔᖅ. 

 ᒪᓕᒋᐊᖃᕐᒥᔭᑎᑦ ᒪᓕᒋᐊᓖᑦ ᑐᔪᕐᒥᕕᒋᓂᐊᖅᑕᓯᓐᓂᑦ, ᐋᓐᓂᐊᕕᒻᒥ ᐊᒻᒪ ᖃᖓᑕᓲᒥ. 

 ᐊᐅᓪᓚᖃᑎᒋᓯᒪᓗᒍ ᒪᓕᑦᑕᐃᑦ ᓇᔅᓴᖅᑕᐃᓖᑦ ᐃᒥᐊᓗᒻᒥᒃ ᐅᕝᕙᓘᓐᓃᑦ ᐃᒥᖅᑕᐃᓕᒋᑦ ᒪᓕᑦᑎᐅᓗᑎᑦ. 

 ᐊᐅᓪᓚᖃᑎᒋᓯᒪᓗᒍ ᒪᓕᑦᑕᐃᑦ ᓇᔅᓴᖅᑕᐃᓖᑦ ᐋᖓᔮᕐᓇᖅᑐᒥᒃ ᐅᕝᕙᓘᓐᓃᑦ ᐋᖓᔮᕐᓇᑐᖅᑐᖅᓯᒪᑦᑕᐃᓖᑦ 
ᒪᓕᑦᑎᐅᓗᑎᑦ. 

 ᓇᔅᓴᖅᑕᐃᓖᑦ ᐃᑦᑎᕐᕕᓂᑦ ᐅᕝᕙᓗ ᐴᖅᓯᒪᔪᓂᑦ ᑭᓇᑐᐃᓐᓇᕐᒥᑦ ᖃᐅᔨᒪᙱᑐᐊᕈᕕᒋᑦ ᑭᓱᒥᒃ ᐃᓗᓕᖃᕐᒪᖔᖅ 
ᑎᒍᒥᐊᕐᓂᐊᕈᕕᐅᒃ. ᑲᒪᒋᒋᐊᖃᕋᔭᖅᑕᐃᑦ ᐴᖅᓯᒪᔪᖅ ᐃᓗᓕᖃᕐᓂᖅᑲᑦ ᓈᒻᒪᖏᑦᑐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᑯᓐᓈᖅᑯᑦ ᒪᓕᑦᑎᐅᑉ ᑲᒪᒋᑦᑎᐊᕆᐊᖃᒻᒪᕆᑦᑕᖏᓐᓂᒃ ᐱᒻᒪᕆᐅᔪᓂᑦ. 
ᒪᓕᑦᑎᐊᖏᒃᑯᕕᒋᑦ ᑲᒪᒋᒋᐊᓕᑎᑦ ᒪᓕᑦᑎᐅᓗᑎᑦ – ᐱᔾᔪᑎᖃᑦᑎᐊᖏᓪᓗᑎᑦ - ᐊᑭᓕᕆᐊᓕᓐᓂᑦ ᑐᓂᓯᕕᐅᒐᔭᖅᑐᑎᑦ 
ᐃᕝᕕᑦ ᖃᖓᑦᑕᐅᑎᖓᓄᑦ, ᑐᔪᕐᒥᕕᓐᓄᑦ, ᐊᒻᒪ ᓂᕆᔭᖏᓐᓄᑦ.


